Nafarroako Parlamentuko Mahaiak, 2013ko ekainaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramirez Erro jaunak aurkeztutako galdera, Ogasuneko teknikarien lanpostu-kopurua handitzeko enplegu eskaintza publikoari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko ekainaren 3an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak idatziz erantzun dezan:

Iragan apirilaren 11n, Nafarroako Parlamentuaren Osoko Bilkurak Iruzur Fiskalaren Aurkako Neurriei buruzko Foru Legea onetsi zuen. Bertan, bereziki lan eskaintza publikoari buruzko berariazko xedapen gehigarri berri batean, ondokoa agintzen zaio Nafarroako Gobernuari: “Nafarroako Gobernuak, 2013. urtean, enplegu publikoaren eskaintzarako deialdi bat eginen du, ehuneko 20 handitzeko Ogasuneko teknikarien kopurua, behar diren neurriak hartuko ditu hutsik dauden lanpostuak Ogasuneko kudeatzaile eta ikertzaile laguntzaileen lanpostu bihurtzeko eta lanpostu horiek betetzeko, eta, halaber, behar diren xedapenak emanen ditu Nafarroako Zerga Ogasuneko langileen ordezkapenari begira, halako moduz non ziurtatuta egonen den zerga-iruzurraren aurkako borroka eraginkorra izatea.”

Horri dagokionez, hauxe jakin nahi dut:

1.- Lan eskaintza publikoko deialdiari buruz:

a) Nafarroako Gobernuak eginiko zuzemenak galdera hau jaso den egunera bitartean.

b) Lan eskaintza publikoko deialdiaren aurreikuspena, egutegiaren arabera. .

2.- Lanpostu hutsak bihurtu eta betetzeari dagokionez:

a) Nafarroako Gobernuak eginiko zuzemenak galdera hau jaso den egunera bitartean.

b) Lanpostuak bihurtu eta betetzeari buruzko aurreikuspena, egutegiaren arabera.

3.- Ordezkapenen arloan bidezkoak diren aldaketei dagokienez:

a) Nafarroako Gobernuak eginiko zuzemenak galdera hau jaso den egunera bitartean.

b) Eginiko edo egin beharreko ordezkapenen eta aldaketen aurreikuspena, egutegiaren arabera.

Iruñean, 2013ko maiatzaren 27an

Foru parlamentaria: Maiorga Ramírez Erro

